   
   
ԱՄՓՈՓԱԹԵՐԹ

«ԸՆԴԵՐՔՕԳՏԱԳՈՐԾՄԱՆ ՀԵՏԵՎԱՆՔՈՎ ԽԱԽՏՎԱԾ ՀՈՂԵՐԻ, ԸՆԴԵՐՔՕԳՏԱԳՈՐԾՄԱՆ ԹԱՓՈՆՆԵՐԻ ՓԱԿՎԱԾ ՕԲՅԵԿՏՆԵՐԻ ՌԵԿՈՒԼՏԻՎԱՑԻՈՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ, ԱՅԴ ԹՎՈՒՄ՝ ԿԵՆՍԱԲԱՆԱԿԱՆ ՎԵՐԱԿԱՆԳՆՄԱՆ ՈՒՂԵՑՈՒՅՑԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
      
	1.Բարձր տեխնոլոգիական արդյունաբերության նախարարություն
	15.06.2021թ.

	
	N01/17.1/3583 

	  1. «Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցները հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	-
   

	2. Կադաստրի կոմիտե
	15.06.2021թ.

	
	NՍԹ/5007

	  1. «Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չունենք։
	-

	3. Քաղաքաշինության կոմիտե
	15.06.2020թ.

	
	N01/11.4/5158

	1. «Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի։
	-

	4. Արտակարգ իրավիճակների նախարարություն
	11.06.2021թ.

	
	N01//2989

	1. «Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին» Կառավարության որոշման նախագծի վերաբերյալ Արտակարգ իրավիճակների նախարարությունն առաջարկություններ չունի։
	-

	5. Առողջապահության նախարարություն
	14.06.2021թ.

	
	NԱԱ/04/12483

	1. «Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին» Կառավարության որոշման նախագծի վերաբերյալ, առաջարկում եմ նախագծի Հավելվածի 49-րդ կետում «ջրապաշտպան տարածքներում» բառերը փոխարինել «սանիտարական պահպանման գոտիներում» բառերով։
	Ընդունվել է


	[bookmark: _GoBack]6. Տարածքային կառավարման և ենթակառուցվածքների նախարարություն
	23.06.2021թ.

	
	NՍՊ/26.2/15840

	«Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին» Կառավարության որոշման նախագծի (այսուհետ` նախագիծ)  վերաբերյալ հայտնում ենք հետևյալը.
1.	Նախագծի հավելվածով հաստատվող ուղեցույցում (այսուհետ՝ Ուղեցույց) բերվում են հիմնական հասկացություններ, որոնցից շատերն արդեն իսկ ամրագրված են այլ իրավական ակտերում (ՀՀ ընդերքի մասին օրենսգիրք (այսուհետ՝ Օրենսգիրք), Հողային օրենսգիրք, «Թափոնների մասին» օրենք, 2017 թվականի դեկտեմբերի 14-ի ՀՀ կառավարության N1643-Ն, ՀՀ կառավարության 2017 թվականի նոյեմբերի 2-ի N1404-Ն որոշումներ): Անհրաժեշտ է ուշադրություն դարձնել այն հանգամանքին, որ դրանք ավելի բարձր իրավական ուժ ունեցող իրավական ակտերին չհամապատասխանելու դեպքում կարող են հանդիսանալ թյուրըմբռնման պատճառ: Օրինակ՝ մակաբացման ապարներ հասկացությունը, «Թափոնների մասին» օրենքի 4-րդ հոդվածի վերջին պարբերության համաձայն, «մակաբացման ապարներ`  հանքամարմինները կողքերից պարփակող և վրայից ծածկող, ինչպես նաև հանքամարմինների սահմաններում գտնվող դատարկ ապարներ և ոչ հաշվեկշռային պաշարներին դասվող օգտակար հանածոներ, որոնք ենթակա են դեպի հատուկ հատկացված տեղեր փոխադրման», իսկ ներկայացված նախագծում՝ «մակաբացման ապարներ`  բաց եղանակով լեռնային աշխատանքների իրականացման ընթացքում, որպես լցակույտային գրունտ, հանման և տեղափոխման ենթակա օգտակար հանածո ծածկող կամ պարփակող լեռնային ապարներ.»:
«Նորմատիվ իրավական ակտերի մասին» օրենքի 15-րդ հոդվածի 3-րդ մասի համաձայն՝ սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	Ընդունվել է


	2.	Ինչպես արդեն նշվեց, Ուղեցույցում ներառված հասկացություններն արդեն իսկ սահմանված են և գրեթե նույնությամբ կրկնում են ՀՀ կառավարության 2017 թվականի դեկտեմբերի 14-ի N1643-Ն որոշմամբ, ՀՀ կառավարության 2017 թվականի նոյեմբերի 2-ի N1404-Ն որոշմամբ հաստատված հավելվածների 2-րդ գլխի 3-րդ կետերով սահմանված հասկացությունները (բացառությամբ 2-րդ կետի 2,3 և 22 կետերի): 
Նույնաբովանդակ դրույթների կրկնման անհրաժեշտությունը մի քանի նորմատիվ իրավական ակտերում, ըստ էության, բացակայում է և անհարկի ծանրաբեռնում նախագիծը։ Նշվածը վերաբերում է նաև նախագծով սահմանված մի շարք այլ կետերի ևս  (օրինակ` նախագծի «Ռեկուլտիվացման ենթակա խախտված հողեր և հողամասեր» բաժնի 3-րդ կետը` «3. Խախտված են համարվում առաջնային տնտեսական արժեքը կորցրած և շրջակա միջավայրի վրա բացասական ներգործության աղբյուր հանդիսացող հողերը և հողամասերը», կրկնում է ՀՀ կառավարության 2017 թվականի դեկտեմբերի 14-ի N1643-Ն որոշմամբ հաստատված հավելվածի 3-րդ կետի 7-րդ ենթակետը, ինչպես նաև ՀՀ կառավարության 2017 թվականի նոյեմբերի 2-ի N1404-Ն որոշման 3-րդ կետի 13-րդ ենթակետը, նույնը վերաբերելի է նախագծի 31-րդ կետով նախատեսված 1-9-րդ ենթակետերին):
	Մասամբ է ընդունվել
Նույն հասկացությունների կրկնությունների դեպքեր առկա են տարբեր իրավական ակտերում: Նախագծով հաստատվում է ուղեցույց, որում օգտագործվում են նշված հասկացությունները և կա դրանց բացատրման անհրաժեշտություն՝ ռեկուլտիվացման աշխատանքների նախագծման, իրականացման ժամանակ կիրառելու համար՝ առանց այլ իրավական ակտերին հղում կատարելու: 
«Ռեկուլտիվացման ենթակա խախտված հողեր և հողամասեր» բաժնի 3-րդ կետը հանվել է, քանի որ նախագծի 2-րդ կետի 10-րդ ենթակետում «խախտված հողեր» հասկացությունը սահմանված է:


	3. Ուղեցույցի 5-րդ կետով սահմանվող՝ «Ռեկուլտիվացման ենթակա են բոլոր այն նպատակային նշանակությունների խախտված հողերը և հողամասերը…» նախադասությունը անհրաժեշտ է խմբագրել՝ հաշվի առնելով, որ ընդերքօգտագործում կարող է իրականացվել միայն ընդերքօգտագործման նպատակային նշանակություն ունեցող հողերում և հողամասերում: 
	Չի ընդունվել
Առկա են դեպքեր, երբ ընդերքօգտագործում իրականացվում են ոչ միայն արդյունաբերության, ընդերքօգտագործման և այլ արտադրական՝ ընդերքի օգտագործման համար տրամադրված հողամասերում, այլ նաև տարբեր նպատակային նշանակության հողերում (օրինակ՝ գյուղատնտեսական): Բացի այդ, առկա են նաև նախկինում ընդերքօգտագործման արդյունքում խախտված, լքված, տիրազուրկ հանքավայրերի տարածքներ, որոնք  հանդիսանում են այլ նպատակային նշանակության հողեր և նույնպես կարող են ռեկուլտիվացվել: 

	4.	Անհրաժեշտ է խմբագրել Ուղեցույցի 6-րդ կետը՝ հիմք ընդունելով, որ ներկայացված Ուղեցույցը վերաբերում է ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացմանը, ինչպես նաև այն, որ ՀՀ ընդերքի մասին օրենսգրքի համաձայն՝ ընդերքօգտագործման իրավունքը տրամադրվում է իրավաբանական անձանց (այդ թվում` օտարերկրյա պետության առևտրային կազմակերպությանը):
	Չի ընդունվել
Հավելվածի 1-ին կետով նշված է, որ ուղեցույցը տարածվում է օգտակար հանածոների երկրաբանական ուսումնասիրության և արդյունահանման, ընդերքօգտագործման թափոնների կառավարման և վերամշակման աշխատանքների արդյունքում խախտված հողերի տեխնիկական և կենսաբանական ռեկուլտիվացման աշխատանքների վրա:  Ընդերքօգտագործման արդյունքում խախտված հողերի վերականգնում կարող են իրականացնել ոչ միայն ընդերքօգտագործման իրավունք  կրողները. Օր.՝ անտառտնկման աշխատանքներ կարող են իրականացվել համայնքի (հողի սեփականատիրոջ) կողմից, նախկինում ընդերքօգտագործման արդյունքում խախտված հողերը վերականգնելու համար:

	5.	 Ուղեցույցի 10-րդ կետում հողերի դասակարգման ընդհանուր պահանջների համար ներկայացված 1985 թվականի ստանդարտները, կարծում ենք՝ հնացած են, և լրացուցիչ սահմանափակումներ են մտցնում: Ընդ որում, բերված ստանդարտները վերաբերելի են հիմնականում հողերին, այլ ոչ թե լեռնային աշխատանքների արդյունքում բացված կամ կուտակված լեռնային ապարներին, որոնք հող անվանել չի կարելի:
	Չի ընդունվել
10-րդ կետում նշված ստանդարտները գործող  են և կիրառելի են Հայաստանի Հանրապետությունում: Չի առաջարկվել այն ստանդարտը, ինչը վերաբերելի է լեռնային աշխատանքների արդյունքում բացված կամ կուտակված լեռնային ապարներին:


	6.	Լրացուցիչ պարզաբանման կարիք ունի Ուղեցույցի 12-րդ կետը՝ ուղեցույցում կիրառման իմաստի մասով:
	Չի ընդունվել
Խախտված հողերի և հողամասերի դասակարգումն անհրաժեշտ է ռեկուլտիվացման նախագծերի մշակման և կազմման համար՝  ռեկուլտիվացման իրականացման ժամանակ հաշվի առնելու հողերի ռեկուլտիվացմանը ներկայացվող պահանջները` ըստ 12-րդ կետով նշված դասակարգման:

	7.	Հստակեցման և խմբագրման կարիք ունի Ուղեցույցի 25-րդ կետը՝ «Ռեկուլտիվացման կենսաբանական ուղղություններն են՝ գյուղատնտեսական, բնապահպանական, անտառապատման կամ հանգստի (ռեկրեացիոն):» Համաձայն 2017 թվականի դեկտեմբերի 14-ի ՀՀ կառավարության N1643-Ն որոշման Հավելվածի 3-րդ կետի 8-րդ ենթակետի «ա» պարբերության՝ խախտված հողերի դասակարգումը խախտված հողերի տարաբաժանման համակարգ է` ըստ ռեկուլտիվացման ուղղությունների՝ համաձայն N1 աղյուսակի, իսկ նույն Հավելվածի 12-րդ կետի համաձայն՝ «12. Ռեկուլտիվացման կենսաբանական փուլի իրականացման ժամանակ հաշվի են առնվում հողերի ռեկուլտիվացմանը ներկայացվող պահանջները` ըստ ռեկուլտիվացման ուղղությունների օգտագործման:»: Հետևաբար նշյալ՝ գյուղատնտեսական, բնապահպանական, անտառապատման կամ հանգստի (ռեկրեացիոն) ուղղությունները, ռեկուլտիվացման ուղղություններ են, այլ ոչ թե՝ ռեկուլտիվացման կենսաբանական ուղղություններ:
	Ընդունվել է



	8.	Ուղեցույցի 38-րդ կետը նախագծում ներառելու անհրաժեշտություն չկա, քանի որ Օրենսգրքի համաձայն ընդերքօգտագործման նախագծերը, ծրագրերը, հանքարդյունահանման համալիրի ապամոնտաժման, հանքավայրերի կոնսերվացման, փակման և հրաժարման նախագծերը ենթակա են շրջակա միջավայրի վրա ազդեցության փորձաքննության:
	Չի ընդունվել
Ուղեցույցը վերաբերում է նաև  ընդերքօգտագործման թափոնների փակված (այդ թվում՝ լքված) այն օբյեկտների վերականգնմանը՝ ռեկուլտիվացիային, որոնք չունեն ընդերքօգտագործման նախագծեր, ծրագրեր, հանքարդյունահանման համալիրի ապամոնտաժման, հանքավայրերի կոնսերվացման, փակման և հրաժարման նախագծեր: Դրանք ևս ենթակա են շրջակա միջավայրի վրա ազդեցության փորձաքննության:

	9.	Անհրաժեշտ է նախագծից հանել ընդերքօգտագործման թափոնների օբյեկտների անվտանգ կառավարմանն առնչվող դրույթները, քանի որ վերջինս դուրս է Լիազորող նորմի շրջանակից:
	Ընդունվել է


	10.	Ռեկուլտիվացման աշխատանքների նախագծման փաստաթղթերում անհրաժեշտ է նաև 1:1000 կամ ավելի մանրամասն քարտեզագրական նյութերի պահանջ ներկայացնել՝ կախված տարածքի չափերից, ռելիեֆի բարդության ու կտրտվածության աստիճանից և այլն:
	Ընդունվել է


	11.	Ուղեցույցում շատ թույլ է ներկայացված կենսաբանական ռեկուլտիվացման մասը և կարիք ունի լրամշակման: 
	Չի ընդունվել
Ներկայացված չէ հստակ առաջարկ:


	12.	Ուղեցույցն անհրաժեշտ է համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ կետին՝ նշելով իրավական ակտի բնույթը:
	Ընդունվել է


	13.	Նախագծի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասին:
	Ընդունվել է



	14.	Համաձայն Ուղեցույցի՝ խախտված հողերի և հողամասերի հետազոտում իրականացնելու համար պահանջվում է հողերի նմուշառման իրականացում, հողերի որակի գնահատում, նմուշների հետազոտում հավատարմագրված լաբորատորիաներում և գործիքային դիտարկումների և հետազոտությունների ամփոփ տվյալների արդյունքների հիման վրա խախտված հողերի ռեկուլտիվացման ուղղությունների ընտրում, ինչպես նաև նախատեսված են ռեկուլտիվացիոն աշխատանքների ընդունման վերաբերյալ դրույթներ: ՀՀ ընդերքի մասին օրենսգրքի համաձայն՝ ռեկուլտիվացիոն աշխատանքները  օգտակար հանածոների արդյունահանման նախագծով կամ օգտակար հանածոների արդյունահանման նպատակով երկրաբանական ուսումնասիրության ծրագրով շրջակա միջավայրի պահպանության նպատակով նախատեսված ընդերքօգտագործման արդյունքում խախտված հողերի վերականգնմանն ուղղված (անվտանգ կամ օգտագործման համար պիտանի վիճակի բերելու) միջոցառումներն են: Օրենսգրքի 49-րդ հոդվածի 2-րդ մասի 6-րդ կետի «բ» պարբերության համաձայն օգտակար հանածոյի արդյունահանման իրավունք հայցելու դիմումում նշվում կամ դրան կից ներկայացվում է հանքի փակման ծրագիրը, որը պետք է ներառի` օգտակար հանածոյի արդյունահանման հետևանքով խախտված հողատարածքների ռեկուլտիվացիայի ծրագիրը: Հաշվի առնելով վերոգրյալը՝ կարծում ենք, որ նոր հայտ ներկայացնող իրավաբանական անձը, որը դեռևս չի հանդիսանում ընդերքօգտագործող, ուղեցույցում նշված միջոցառումների իրականացման համար անհրաժեշտ լծակներ չունի: Առաջարկում ենք,  հաշվի առնելով Օրենսգրքով ամրագրված՝ հանքավայրի շահագործման աշխատանքների ավարտից 2 տարի առաջ ընդերքօգտագործողի կողմից հանքի փակման վերջնական ծրագիր ներկայացնելու պահանջը,  ուղեցույցում հստակ տարանջատում կատարել:
	Չի ընդունվել
Ներկայացված մեթոդաբանությունը վերաբերվում է ընդհանուր առմամբ ընդերքօգտագործման արդյունքում խախտված հողերի ռեկուլտիվացիոն աշխատանքներին՝ չի ենթադրում դրույթներում նշված բոլոր կետերի պարտադիր կատարման պահանջ և կիրառելի է ըստ անհրաժեշտության:
 


	15.	          Նախագծով հաստատվող ուղեցույցի վերնագիրը համապատասխանում է ՀՀ ընդերքի մասին օրենսգրքի 17-րդ հոդվածի 2-րդ մասի 14.1 կետի պահանջին, ինչը ենթադրում է ընդերքօգտագործման հետևանքով խախտված հողերի և ընդերքօգտագործման թափոնների փակված օբյեկտների որպես առանձին/տարանջատ օբյեկտների դիտարկում և յուրաքանչյուրի մասով առանձին ուղեցույցների մշակում: Մինչդեռ, ուղեցույցի 1-ին՝ կիրառման ոլորտը բաժնում, նշվում է, որ ուղեցույցը տարածվում է միայն խախտված հողերի տեխնիկական և կենսաբանական ռեկուլտիվացման աշխատանքների վրա: Այսինքն՝ կարելի է ասել, որ նախագծով ներկայացված ուղեցույցը չի վերաբերում ընդերքօգտագործման թափոնների փակված օբյեկտների ռեկուլտիվացման աշխատանքներին, իսկ եթե առնչվում է ինչ-որ կերպ, կամ եթե նախագծում այդ մասին առկա են մի քանի պարբերություններ, ապա հիմնականում այդ օբյեկտների տարածքի խախտված հողերի և ոչ թե բուն օբյեկտների մասով:
	Մասամբ է ընդունվել
Կիրառման ոլորտը բաժնում «հողերի,» բառից հետո լրացվել է «ընդերքօգտագործման թափոնների փակված օբյեկտների» բառերով:
Ուղեցույցով ներկայացված մեթոդաբանությունը վերաբերվում է ընդհանուր ռեկուլտիվացիոն աշխատանքներին՝ ինչպես ընդերքօգտագործման հետևանքով խախտված հողերի, այնպես էլ ընդերքօգտագործման թափոնների փակված (այդ թվում՝ լքված) օբյեկտների տարածքների ռեկուլտիվացիային:


	16.	Հիմնավորումներում նշվում է, որ ուղեցույցի ընդունումը կարող է կարգավորել նշված աշխատանքների իրականացման իրավական հիմքերը: Քանի որ այն ընդամենը հանդիսանում է ուղեցույց, կարծում ենք այս մասով հիմնավորումը խմբագրման կարիք ունի:
Ամփոփելով վերը շարադրվածը՝ կարծում ենք, որ Ուղեցույցի ներկայացված նախագիծն ունի խմբագրման և լրամշակման կարիք, անհրաժեշտ է մեծ ուշադրություն դարձնել գործածվող տերմինաբանությանը, կիրառվող սահմանումներին և ստանդարտներին, ինչպես նաև դրանց հետևանքով առաջացող սահմանափակումների վրա, կատարել հստակ տարանջատումներ: 
Կառավարության Որոշման Նախագծի ընդունումն ուղեցույցի ներկայացված ձևով, կարծում ենք, ընդունելի չէ:
	Մասամբ է ընդունվել
Հիմնավորումը խմբագրվել է:
Նախագիծը լրամշակվում է շահագրգիռ գերատեսչությունների և մարմինների կարծիքների հիման վրա:

	7. Հայաստանի ազգային ագրարային համալսարանի Հ.Պետրոսյանի անվան հողագիտության, ագրոքիմիայի և մելիորացիայի գիտական կենտրոն մասնաճյուղ
	22.06.2021թ.

	
	  NԵ/ՎՈՒ/1156
 

	Կից ֆայլով ներկայացվում է Հայաստանի ազգային ագրարային համալսարանի «Հ. Պետրոսյանի անվան հողագիտության, ագրոքիմիայի և մելիորացիայի գիտական կենտրոն» մասնաճյուղում քննարկված «Ընդերքօգտագործման հետևանքով խախտված հողերի,  ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին» ՀՀ Կառավարության որոշման նախագծի վերաբերյալ առաջարկություններն ու դիտողություններն նշագծված տարբերակով:
	 Մասամբ է ընդունվել
Ներկայացված նշագրումներով առաջարկները քննարկվել են,  ընդունվել են մասնակի: Նախագծում կատարվել են համապատասխան փոփոխություններ:
Հասկացություններին վերաբերող որոշ դիտողություններ չեն ընդունվել, քանի որ կառաջացնեն հակասություն՝ ՀՀ կառավարության 2017 թվականի նոյեմբերի 2-ի N1404-Ն, ՀՀ կառավարության 2017 թվականի դեկտեմբերի 14-ի N1643-Ն, որոշումներով ամրագրված սահմանումներին:


	8. Էկոնոմիկայի նախարարություն
	28.06.2021թ.

	
	N01/8958


	ՀՀ էկոնոմիկայի նախարարությունն ընդհանուր առմամբ ողջունում է ներկայացված Նախագիծը և առաջարկում է վերջինիս հավելվածի.
1. 1. 2-րդ կետի 10-րդ ենթակետի «խախտված հողեր» բառերը փոխարինել «դեգրադացված հողեր» բառերով:

	Չի ընդունվել
ՀՀ հողային օրենսգրքով սահմանված է «խախտված հողերի վերականգնում» եզրույթը:
Սահմանումը համապատասխանում է ՀՀ կառավարության 2017 թվականի դեկտեմբերի 14-ի N1643-Ն որոշմամբ ամրագրված սահմանմանը:

	2. 5-րդ կետի «նպատակային նշանակությունների խախտված հողերը և հողամասերը» բառերը խմբագրել «նպատակային նշանակության հողերը» բառերով:
	Ընդունվել է



	3. 26-րդ կետի «աշխատանքների կատարման նպատակն է ստեղծել գյուղատնտեսական գործունեության համար բարենպաստ տարածքներ՝ վարելահողեր, խոտհարքեր, արոտներ, բազմամյա տնկարկներ, գյուղատնտեսական մթերքների աճեցում (այդ թվում՝ ձկնաբուծարաններ) և այլն» բառերը խմբագրել «գյուղատնտեսական գործունեության համար նախատեսված հողեր՝ վարելահողեր, խոտհարքներ, արոտավայրեր, բազմամյա տնկարկներ և գյուղատնտեսական այլ մշակաբույսերի մշակության համար պիտանի հողեր, ինչպես նաև գյուղատնտեսական այլ գործունեության իրականացման նպատակով» բառերով:
	Ընդունվել է




	4. 30-րդ կետում առաջարկում ենք «ստանդարտների վրա» բառերը փոխարինել «ստանդարտների հիման վրա» բառերով:
	Ընդունվել է


	5. 41-րդ կետի «գյուղատնտեսական մշակաբույսերի և անտառների տնկում»  բառերը փոխարինել «գյուղատնտեսական մշակաբույսերի մշակություն և անտառների հիմնում» բառերով:
	
Ընդունվել է


	1. 6. 44-րդ կետի 2-րդ ենթակետի «անտառային մշակաբույսերով» բառերը փոխարինել «անտառային բույսեր» բառերով:
	Ընդունվել է


	7. 7. 51-րդ կետի «բազմամյա հացահատիկային, լոբազգի, ծաղկավոր խոտատեսակների ցանքս» բառերը փոխարինել «բազմամյա հացազգի և բակլազգի խոտաբույսերի ցանք» բառերով:
	Ընդունվել է


	8. 8. 52-րդ կետում «կենսաբանական համակցված պարարտանյութեր» բառերը փոխարինել «օրգանական պարարտանյութեր» բառերով:
	Ընդունվել է


	9. 9. 55-րդ կետում «թփուտների և խոտաբույսերի ցանքսի միջոցով» բառերը փոխարինել «թփերի տնկման և խոտաբույսերի ցանքի» բառերով, միաժամանակ ամբողջ նախագծում «ցանքս» բառը փոխարինել «ցանք» բառով։
Միևնույն ժամանակ, առաջարկում ենք նախագծի դրույթների վերաբերյալ իրազեկել նաև ոլորտի շահառու կազմակերպություններին:
	Ընդունվել է


	9. Երևանի քաղաքապետարան


	17.06.2021թ.

	
	N01/7-72620

	1. Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին Կառավարության որոշման նախագծի (այսուհետ՝ նախագիծ) վերաբերյալ հայտնում եմ հետևյալը.
1. Առաջարկում եմ նախագծի և դրա հավելվածի վերնագրերը և նախագծի 1-ին կետը համապատասխանեցնել ՀՀ կառավարության 01.06.2018թ. N626-Լ որոշմամբ հաստատված հավելվածի 3-րդ կետի 20-րդ սյունյակում նշված միջոցառման՝ որոշման նախագծի անվանումը։
	                       Չի ընդունվել
1. Վարչապետի 2020 թվականի նոյեմբերի 25-ի «Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» օրենքի կիրարկումն ապահովող միջոցառումների ցանկը հաստատելու մասին» 1283-Ա որոշման 3-րդ կետով սահմանված է «Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցները հաստատելու մասին» Կառավարության որոշման նախագծի մշակում: 

	2. 2. Նախագծի հավելվածի III գլխի չորրորդ պարբերությունը հստակեցման կարիք ունի, պարզ չէ, թե ՀՀ օրենսդրությամբ սահմանված որ կարգի մասին է հիշատակումը։

	Չի ընդունվել
Դրույթը վերաբերում է ընդհանուր առմամբ ՀՀ օրենսդրությանը՝ նախագծի հավելվածի III գլխի 7-րդ կետում նշված օրենսգրքերին, օրենքներին և դրանցից բխող ենթաօրենսդրական ակտերով սահմանված կարգավորումներին:

	3.Նախագծի հավելվածի V գլխում նշված չէ ում կողմից է իրականացվելու հողի նմուշառումը։
	Չի ընդունվել
Նմուշառումը կարող է իրականացվել գիտահետազոտական, փորձարարական՝ այդ թվում նաև գերատեսչական  հավատարմագրված լաբորատորիաների կողմից, ում պատվիրված է հողի հետազոտություն իրականացնելու գործընթացը:
1) V գլխում նշված է, որ վերականգնման ենթակա հողերի գործիքային դիտարկումները և հետազոտություններն իրականացվում են ԳՕՍՏ 17.4.3.01-2017-ով, ԳՕՍՏ 17.4.4.02-2017-ով՝ նմուշառմանը ներկայացվող պահանջների համաձայն:

	4. Կարծում եմ, որ հողի նմուշառում և լաբորատոր ուսումնասիորություն պետք է կատարել նաև այն բերրի հողերի կամ հողածածկույթի համար, որով նախատեսվում է իրականացնել տեխնիկական ռեկուլտիվացիայի վերջնական փուլը՝ կենսաբանական ռեկուլտիվացիա իրականացնելու համար։
	Չի ընդունվել
Կենսաբանական ռեկուլտիվացիա իրականացնելու համար բերրի հողերին ներկայացվող պահանջները սահմանված են այլ իրավական ակտերով (ՀՀ կառավարության 2017 թվականի նոյեմբերի 2-ի N1404-Ն, ՀՀ կառավարության 2017 թվականի դեկտեմբերի 14-ի N1643-Ն, կառավարության 2011 թվականի սեպտոմբերի 8-ի N1396-Ն որոշումներ):

	5. Առաջարկում եմ նախագծի հավելվածի VIII-րդ գլխի առաջին պարբերությունը բերրի շերտի բառերից հետո լրացնել որակը, բառով։ 
	Ընդունվել է


	6. Միաժամանակ, գտնում եմ, որ անհրաժեշտ է հստակեցնել, եթե օգտակար հանածոյի արդյունահանման հետևանքով խախտված հողատարածքների ռեկուլտիվացիայի ծրագրով նախատեսված չէ կենսաբանական ռեկուլտիվացիա, ապա ով, երբ և ինչ միջոցների հաշվին է իրականացնելու կենսաբանական ռեկուլտիվացիան տվյալ տարածքների համար։
	Չի ընդունվել
Նշված դեպքում ոչ ընդերքօգտագործողի, ոչ էլ լիազոր մարմնի կողմից կենսաբանական ռեկուլտիվացիա չի իրականացվում, քանի որ այդ աշխատանքները նախատեսված չեն և դրանց իրականացման համար դրամագլխին հատկացումներ չեն կատարվում: Սույն նախագծի կարգավորումը վերաբերում է խախտված հողերի վերականգնման ուղեցույցին, այլ ոչ թե կենսաբանական ռեկուլտիվացիա իրականացնողին և անհրաժեշտ ֆինանսական միջոցներին:

	Միաժամանակ առաջարկում եմ որոշման նախագծի լրամշակման ժամանակ առաջնորդվել նաև ГОСТ Р 59057-2020 Охрана окружающей среды. Земли. Общие требования по рекультивации нарушенных земель դրույթներով։
	Չի ընդունվել
Ուղեցույցում արդեն իսկ հաշվի են առնվել/ներառվել են դրույթներ՝ հողերի ռեկուլտիվացիային վերաբերող՝ Հայաստանի Հանրապետությունում գործարկվող այլ ստանդարտներից: ГОСТ Р 59057-2020 Охрана окружающей среды. Земли. Общие требования по рекультивации нарушенных земель ստանդարտում հղում է կատարած այդ ստանդարտների վրա:
Նախատեսվում է ГОСТ Р 59057-2020 Охрана окружающей среды. Земли. Общие требования по рекультивации нарушенных земель ստանդարտի Հայաստանի Հանրապետությունում գործառկման մեջ դնելու նպատակով դիմել Էկոնոմիկայի նախարարություն:

	14. Հայաստանի Հանրապետության բնապահպանության և ընդերքի տեսչական մարմին
	22.06.2021թ.

	«Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին» Կառավարության որոշման նախագծի վերաբերյալ Բնապահպանության և ընդերքի տեսչական մարմինը տրամադրում է հետևյալ մասնագիտական կարծիքը.
· 1. 2-րդ մասի 1-ին կետը շարադրել հետևյալ կերպ. hող` «Երկրի մակերևույթում» բառերից հետո ավելացնել «երկրաբանական երկարատև ժամանակաշրջանում գոյացած բիոտիկ, աբիոտիկ, ինչպես նաև մարդածին գործոնների հանքօգտագործման բնական մարմին» բառերը։
	Չի ընդունվել
Հասկացությունը ներկայացված է համաձայն ՀՀ կառավարության 2017 թվականի նոյեմբերի 2-ի N1404-Ն և ՀՀ կառավարության 2017 թվականի դեկտեմբերի 14-ի N1643-Ն  որոշումների:









	2. 2-րդ մասի 2-րդ կետի «հողեր» բառի փոխարեն շարադրել «հողային տեղամաս կամ տարածք»։
	Ընդունվել է


	3. 2-րդ մասի 3-րդ կետի «ռեկուլտիվացման ենթակա  հողամաս» բառերի փոխարեն շարադրել «ռեկուլտիվացման ենթակա  տեղամաս» բառերով:

	Չի ընդունվել
2-րդ մասի 3-րդ կետի հասկացությամբ սահմանվում է, որ այն «տեղամաս» է, բացի այդ, ռեկուլտիվացիայի է ենթարկվում ոչ թե տեղամասը, այլ հողը/ հողամասը:

	4. 2-րդ մասի 7-րդ կետը առաջարկում եմ ամբողջովին խմբագրել (բնության մեջ չկա ապարների բերրիության հասկացություն)  հետևյալ կերպ հողաբուսական շերտ՝ հողի շերտ, որը կարող է լինել ոչ բերրի, սակայն հատուկ է տվյալ լանդշաֆտային գոտուն, որի վրա գոյանում է իրեն հատուկ բուսականությունը։
	Չի ընդունվել
«հնարավոր բերրի ապարներ» հասկացությունը սահմանված է ՀՀ կառավարության 2017 թվականի նոյեմբերի 2-ի N1404-Ն և ՀՀ կառավարության 2017 թվականի դեկտեմբերի 14-ի N1643-Ն  որոշումներով:


	5. 2-րդ մասի 9-րդ կետի «ստորին մաս» բառը փոխարինել «ստորին հորիզոն» բառերով:
	Չի ընդունվել
2-րդ մասի 9-րդ կետի հասկացությունը սահմանված է ՀՀ կառավարության 2017 թվականի նոյեմբերի 2-ի N1404-Ն որոշմամբ:

	6.2-րդ մասի 11-րդ կետի «արդյունաբերական» բառից հետո «ու կենցաղային» բառերը հանել, քանի որ լցակույտը չի համարվում աղբավայր։
	Չի ընդունվել
2-րդ մասի 11-րդ կետի հասկացությունը սահմանված է ՀՀ կառավարության 2017 թվականի դեկտեմբերի 14-ի N1643-Ն  որոշմամբ:

	7. 2-րդ մասի 14-րդ կետը հանել, չունի պրակտիկ կիրառություն, քանի որ այս դեպքում գործ ունենք շահագործված հանքավայրի ռեկուլտիվացման հետ։
	Ընդունվել է



	8. 2-րդ մասի 16-րդ կետի «ձևավորման, հողի» բառից հետո «ու բերրի ապարների» բառերը հանել։

	Չի ընդունվել
2-րդ մասի 16-րդ կետի հասկացությունը սահմանված է ՀՀ կառավարության 2017 թվականի դեկտեմբերի 14-ի N1643-Ն  որոշմամբ:

	9. 2-րդ մասի 17-րդ կետը շարադրել հետևյալ կերպ՝ «շահագործման ընթացքում կուտակված հողաթմբի տեղափոխումը և հարթեցումը ռեկուլտիվացվող տեղամասում կամ տարածքում»։
	Չի ընդունվել
2-րդ մասի 17-րդ կետի հասկացությունը սահմանված է ՀՀ կառավարության 2017 թվականի դեկտեմբերի 14-ի N1643-Ն  որոշմամբ:

	10. 2-րդ մասի 18-րդ կետը առաջարկում եմ հանել, քանի որ ապարների դասակարգումը ռեկուլտիվացիայի հետ չի առնչվում։
	Չի ընդունվել
 Մակաբացման և պարփակվող ապարների դասակարգումը՝ խախտված հողերի և հողամասերի ռեկուլտիվացման համար օգտագործվող/կիրառվող դասակարգում է:

	11. 2-րդ մասի 19-րդ կետի «հանքային փորվածք» բառակապակցության փոխարեն գրել «բացահանք»։
	Չի ընդունվել
2-րդ մասի 19-րդ կետի հասկացությունը սահմանված է ՀՀ կառավարության 2017 թվականի դեկտեմբերի 14-ի N1643-Ն  որոշմամբ:

	12. 2-րդ մասի 20-րդ կետում հանել «բաց եղանակով» բառակապակցությունը, քանի որ մակաբացման ապարները չեն գոյանում միայն բաց եղանակով շահագործման ընթացքում։
	Ընդունվել է


	13. 2-րդ մասի 21-րդ կետը հանել, քանի որ «օգտակար հանածո պարունակող մակաբացման ապար» հասկացություն գոյություն չունի։
	Ընդունվել է




	14. Իրավական կարծիք. Ղեկավարվելով «Նորմատիվ իրավական ակտերի մասին» ՀՀ օրենքի 10-րդ հոդվածի 1-ին մասով, Նախագծի Հավելվածի 10-րդ կետի 1-ին և 2-րդ ենթակատերը, 14-րդ կետի 1-ին, 2-րդ և 3-րդ ենթակետերը և 17-րդ կետը շարադրել բացառապես հայերեն լեզվով: Առաջարկում ենք նաև նշել նախագծի տեսակը՝ հաշվի առնելով «Նորմատիվ իրավական ակտերի մասին» ՀՀ օրենքի 11-րդ հոդվածի 1-ին մասի 5-րդ կետը: 
	Ընդունվել է


	15. Ելնելով վերոգրյալներից, առաջարկում եմ հիմնական հասկացությունների, ինչպես նաև իրավական կարծիքի վերաբերյալ մեր կողմից տրված առաջարկությունների ընդունումից հետո կրկին ուղարկել կարծիք հայտնելու, քանի որ հիմնական հասկացություններից է կազմված ուղեցույցի մնացած հիմնական տեքստային մասը:
Միաժամանակ առաջարկում եմ ստեղծել համատեղ մասնագիտական խումբ՝ ուղեցույցի հնարավոր վերջնական կազմման նպատակով:
	Չի ընդունվել
Կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N252-Լ որոշմամբ  նման ընթացակարգ սահմանված չէ:
Նախագիծը մշակվել է ի կատարումն  վարչապետի 2020 թվականի նոյեմբերի 25-ի «Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» օրենքի կիրարկումն ապահովող միջոցառումների ցանկը հաստատելու մասին» 1283-Ա որոշման 3-րդ կետի և Կառավարության 2019 թվականի մայիսի 16-ի N650-Լ որոշման հավելված 1-ի 93.1 կետի հանձնարարականների, այն  վերապահված է շրջակա միջավայրի նախարարությանը: Նախագծի մշակումն ու քննարկումն իրականացվում է Կառավարության 2021 թվականի փետրվարի 25-ի N252-Լ որոշմամբ սահմանված ընթացակարգով:

	ՀՀ Գիտությունների ազգային ակադեմիա
	22.06.2021թ.

	
	N24-01/244

	Ներկայացված ուղեցույցը խիստ անհրաժեշտ է գործող, կամ լքված հանքավայրերում հողերի ռեկուլտիվացմանը միտված գործառույթները կանոնակարգելու համար:
Ուղեցույցի ընդունումը լուրջ և դրական քայլ կլինի ՀՀ տարածքի վնասված հողերի վերականգնման հետ կապված խնդրի լուծման հարցում: Այս խնդիրը վաղուց է ծառացել մեր երկրում և նման Ուղեցույցի անհրաժեշտությունը օրակարգ մտցնելը ողջունելի է: Մանավանդ, երբ հաշվի են առնում այն հանգամանքը, որ խախտված հողերի և հողամասերի ռեկուլտիվացիայի իրականացման աշխատանքները նախատեսված են ՀՀ հողային օրենսգրքով, ՀՀ ընդերքի մասին օրենսգրքով, ՀՀ անտառային օրենսգրքով, «Շրջակա միջավայրի վրա ազդեցության գնահատման և փոձաքննության մասին» Հայաստանի Հանրապետության օրենքով:  
1.Նախագծում առկա են մի շարք դրույթներ, որ թյուրըմբռնում են առաջացնում: Մասնավորապես. 15 կետի 1)-ը սահմանում է, որ «Նմուշը վերցվում է տնտեսական, կամ այլ գործունեություններից ազդեցության չենթարկված՝ չաղտոտված (չխախտված) հողատարածքից», այս դեպքում չկա որևէ երաշխիք, որ այդ չաղտոտված (չխախտված) նմուշները արդեն իրենց մեջ չեն պարունակի աղտոտման հետքեր: ֆոնային նմուշները անհրաժեշտ է վերցնել մինչև տնտեսական գործունեությունը սկսելը: 
Առաջարկում ենք Ուղեցույցի նախագծում նախատեսել նմուշարկման երկրորդ փուլ, որը կիրականացվի տնտեսական գործունեության ավարտից անմիջապես ավարտից հետո: Իսկ Նախագծի 15 կետը վերաձևակերպել հետևյալ կերպ.
15. Հողերի որակը գնհատվում է նմուշառման հետևյալ միջոցներով.
1) ֆոնային նմուշի՝ համակցված նմուշ, ինչը բաղկացած է առնվազն հինգ կետային նմուշներից, վերցված նմուշառման նույն փորձահարթակի յուրաքանչյուր 0,5-1.0 հեկտարից, 0-5 և 5-20 սմ խորությամբ, ոչ ավել, քան 200 գ յուրաքանչյուր նմուշը: Առաջին փուլի նմուշը վերցվում է տնտեսական կամ այլ գործունեություններից ազդեցության չենթարկված՝ չաղտոտված (չխախտված) հողատարածքից, նախքան տնտեսական գործունեությունը սկսելը
2) առնվազն մեկ համակցված նմուշ, ինչը բաղկացած է առնվազն հինգ կետային նմուշներից, վերցված նմուշառման նույն փորձահարթակի յուրաքանչյուր 0,5-1,0 հեկտարից, 0-5 և 5-20 սմ խորությամբ, ոչ ավել քան 200 գ յուրաքանչյուր կետային նմուշը: Երկրորդ փուլիՆմուշը վերցվում է ռեկուլտիվացման ենթակա և ֆոնային տարածքներից ,
	Չի ընդունվել
15. կետի 1) ենթակետը ենթադրում է ֆոնային նմուշառում տնտեսական կամ այլ գործունեություններից ազդեցության չենթարկված՝ չաղտոտված (չխախտված) հողատարածքից, ինչը կարող է կիրառելի լինել ինչպես նախքան տնտեսական գործունեություն սկսելը, այնպես էլ դրա ավարտից հետո՝ ռեկուլտիվացման ենթակա հողատարածքին հարակից տարածքից (ֆոնային տարածք) նմուշառում իրականացնելու համար:



 

	2. 36-րդ կետը չափազանցված պահանջներ է առաջադրում քարտեզագրական մասով: Առաջարկում ենք այդ կետը խմբագրել հետևյալ կետը՝ 
36. «Խախտված հողերի և հողամասերի վերականգնված վիճակը արտացոլող քարտեզագրական նյութեր» բաժինը պետք է պարունակի.
1)ռեկուլտիվացման տեխնիկական փուլում տեղանքի առաջացող ռելիեֆային փոփոխություներն արտահայտող քարտեզագրական նյութեր ըստ իրավիճակի և ընդգրկման տարածքի  (1:2000, 1:5000 կամ 1:10000 մասշտաբի գծագրեր), կոորդինատներ, նկարներ,
	Չի ընդունվել
Ռեկուլտիվացման ավարտական՝ կենսաբանական փուլում ռեկուլտիվացվող տեղամասն արտացոլող գծագրական նյութերն անհրաժեշտ են լիարժեք և ամբողջովին գնահատելու ռեկուլտիվացման նախագծային լուծումների արդյունավետությունը:

	3. Ողջունելի են 50; 51; 52 կետերը: Կարծում ենք նշված կետերում առավել էական և պահանջարկվածն են ՀՀ այսօրվա բնապահպանական խնդիրներում: Առավել ևս, որ մեր անտառային ֆոնդը կայուն նվազման միտումներ է ցուցաբերում:
	-

	 Արդարադատության նախարարություն
	12.07.2021թ.

	
	N/27.3/20538

	«Ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցը հաստատելու մասին» ՀՀ կառավարության որոշման նախագծի (այսուհետ՝ Նախագիծ) կապակցությամբ ներկայացնում ենք հետևյալ դիտարկումները.
1. ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Հայաստանի Հանրապետության ընդերքի մասին օրենսգիրք» օրենքի 15-րդ հոդվածի 2-րդ մասի 27-րդ կետի համաձայն՝ ընդերքի օգտագործման և պահպանության, ինչպես նաև ընդերքօգտագործման հետ կապված՝ շրջակա միջավայրի ոլորտում կառավարության իրավասություններն են`  ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույցների հաստատումը:
Նախագծի 1-ին կետով սահմանվում է, որ հավելվածով հաստատվում է ընդերքօգտագործման հետևանքով խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների իրականացման, այդ թվում՝ կենսաբանական վերականգնման ուղեցույց (այսուհետ՝ Ուղեցույց): 
Մինչդեռ, Նախագծի ուսումնասիրությունից երևում է, որ դրանով առանձնացվել են «խախտված հողեր», «խախտված հողամասեր» և «ռեկուլտիվացման ենթակա հողամասեր»  եզրույթները, ուստի հիմք ընդունելով «Նորմատիվ իրավական ակտերի մասին» օրենքի 15-րդ  հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, անհրաժեշտ է հստակեցնել վերոնշյալ հասկացությունները:
	Ընդունվել է


	2.Ուղեցույցի 39-րդ կետը ընդերքօգտագործման հետ կապված շրջակա միջավայրի ոլորտի պետական կառավարման լիազոր մարմնին վերապահում է խախտված հողերի, ընդերքօգտագործման թափոնների փակված օբյեկտների ռեկուլտիվացիոն աշխատանքների ընդունումն իրականացնելու իրավասություն:
Նախագծի վերոնշյալ կարգավորումը դիտարկելով Սահմանադրության 6-րդ հոդվածի 1-ին մասի համատեքստում, համաձայն որի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով՝ հարկ ենք համարում նշել, որ ենթաօրենսդրական նորմատիվ իրավական ակտով ընդերքի օգտագործման հետ կապված բնության և շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմնին իրավասություններ կարող են տրվել միայն «Հայաստանի Հանրապետության ընդերքի մասին օրենսգիրք» օրենքով:
	Ընդունվել է


	3. Հաշվի առնելով «Նորմատիվ իրավական ակտերի մասին» օրենքի 10-րդ հոդվածի 2-րդ մասի կարգավորումները՝ անհրաժեշտ է Նախագծի ամբողջ տեքստում կիրառված օտարալեզու տերմինները օգտագործել հայերեն տառադարձությամբ: 
	Ընդունվել է


	4. «Նորմատիվ իրավական ակտերի մասին» օրենքի 18-րդ հոդվածի 6-րդ մասի համաձայն՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
    Անհրաժեշտ է Նախագծում ենթաօրենսդրական նորմատիվ իրավական ակտերին կատարված հղումները համապատասխանեցնել օրենքի վերը նշված պահանջին:
	Ընդունվել է


	5. Միևնույն ժամանակ, Նախագծի համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին
	Ընդունվել է




